
శ్రీభువనేశ్వరీస్తోత్రమ్   ౩

రహస్యం పార్వతీనాథ-వక్త్రాత్  శ్రుత్వా  చ పార్వతీ ।
మహాదేవం మహేశానమీశమాహ మహేశ్వరీ ॥ ౧॥
పార్వత్యువాచ-
త్రిలోకేశ ! జగన్నాథ ! దేవదేవ! సదాశివ ! ।
త్వత్ ప్రసాదాన్మహాదేవ  !శ్రుతం  తన్త్రం  పృథగ్విధమ్ ॥ ౨॥
ఇదానీం వర్తతే శ్రద్ధాగమశాస్త్రే   మమైవ  హి ।
యది ప్రసన్నో  భగవన్ !బ్రూహ్యుపాయం  మహోదయమ్ ॥ ౩॥
నానాతన్త్రే మహాదేవ !శ్రుతం  నానావిధం మతమ్ ।
కృతార్థాస్మి  కృతార్థాస్మి  కృతకార్యాస్మి శఙ్కర ! ॥ ౪॥
ప్రసన్నే  శఙ్కరే నాథ! కిం భయం జగతీతలే ।
వినా శివ-ప్రసాదేన  న సిధ్యతి కదాచన ।
ఇదానీం శ్రోతుమిచ్ఛామి  భువనాయా రహస్యకమ్ ॥ ౫॥
శ్రీ శఙ్కర ఉవాచ -

శ‍ృణు దేవి ! ప్రవక్ష్యామి  గుహ్యాద్గుహ్యతరం  పరమ్ ।
పఠిత్వా పరమేశాని మన్త్రసిద్ధిమవాప్నుయాత్   ॥ ౬॥
ఓం ఆద్యా శ్రీభువనా  భవ్యా భవబన్ధ -విమోచనీ ।
నారాయణీ జగద్ధాత్రీ  శివా విశ్వేశ్వరీ పరా ॥ ౭॥
గాన్ధారీ  పరమా విద్యా జగన్మోహనకారిణీ ।
సురేశ్వరీ జగన్మాతా విశ్వమోహనకారిణీ ॥ ౮॥
భువనేశీ మహామాయా దేవేశీ హరవల్లభా  ।
కరాలా వికటాకారా మహాబీజ-స్వరూపిణీ ॥ ౯॥
త్రిపురేశీ  త్రిలోకేశీ  దుర్గా త్రిభువనేశ్వరీ  ।
మాహేశ్వరీ శివారాధ్యా శివ-పూజ్యా సురేశ్వరీ ॥ ౧౦॥

నిత్యా చ నిర్మలా దేవీ సర్వమఙ్గల -కారిణీ ।
సదాశివ-ప్రియా  గౌరీ సర్వమఙ్గల  శోభినీ ॥ ౧౧॥
శివదా సర్వసౌభాగ్య-దాయినీ మఙ్గలాత్మికా  ।
ఘోరదంష్ట్రా -కరాలాస్యా మధు-మాంస-బలి-ప్రియా  ॥ ౧౨॥
సర్వదుఃఖ-హరా చణ్డీ సర్వమఙ్గలకారిణీ  ।
పార్వతీ తారిణీ దేవీ భీమా భయ-వినాశినీ ॥ ౧౩॥
త్రైలోక్య -జననీ తారా తారిణీ తరుణా క్షమా ।
భక్తిముక్తిప్రదా  భుక్తిప్రదా  శఙ్కర-వల్లభా  ॥ ౧౪॥
ఉమా గౌరీ ప్రియా  సాధ్వీప్రియా  చ వారుణప్రియా  ।
భైరవీ  భైరవానన్దదాయినీ   భైరవాత్మికా  ॥ ౧౫॥
బ్రహ్మపూజ్యా  చ బ్రహ్మాణీ  రుద్రాణీ  రుద్రపూజితా  ।
రుద్రేశ్వరీ  రుద్రరూపా  త్రిపుటా  త్రిపురా  మతా ॥ ౧౬॥
వసుదా నాథరూపా చ విశ్వనాథ-ప్రపూజితా  ।
ఆనన్దరూపిణీ  శ్యామా రఘునాథ-వరప్రదా  ॥ ౧౭॥
ఆనన్దార్ణవమగ్నా   సా రాజరాజేశ్వరీ మతా ।
భవానీ చ భవానన్ద -దాయినీ భవగోహినీ ॥ ౧౮॥
సురరాజేశ్వరీ చణ్డీ ప్రచణ్డా  ఘోరనాదినీ ।
ఘనశ్యామా ఘనవతీ మహాఘన-నినాదినీ ॥ ౧౯॥
ఘోరజిహ్వా లలజిహ్వా దేవేశీ నగనన్దినీ  ।
త్రైలోక్య -మోహినీ విశ్వ-మోహినీ విశ్వరూపిణీ ॥ ౨౦॥
షోడశీ త్రిపురా  బ్రహ్మదాయినీ  బ్రహ్మదాఽనఘా  ।
ఇత్యేతత్ పరమం బ్రహ్మ -స్తోత్రం  పరమకారణమ్ ॥ ౨౧॥
యః పఠేత్ పరయా భక్త్యా జీవన్ముక్తః స ఏవ హి ।
బ్రహ్మాద్యా  దేవతాః సర్వా మునయస్తన్త్రకోవిదాః  ।
పఠిత్వా పరయా భక్త్యా బ్రహ్మసిద్ధిమవాప్నుయాత్   ॥ ౨౨॥
ఇతి ముణ్డమాలాతన్త్రే  పార్వతీశ్వరసంవాదే నవమపటాలాన్తర్గతం
భువనేశ్వరీస్తోత్రం  సమ్పూర్ణమ్  ।
ఏవం చ

చతుర్దశపటలాన్తర్గతం   భువనాశతనామస్తోత్రం  సమ్పూర్ణమ్  ॥ ౧౪॥

